
15 -ാം കേരള നിയമസഭ

13 -ാം സമ്മേളനം

നക്ഷത്ര ചിഹ്നം ഇല്ലാത്ത ചോദ്യം നം. 1536 12-02-2025 - ൽ മറുപടിയ്ക്

പുറമ്പോക്ക് സ്ഥലം ആഭ്യന്തര വകുപ്പിന് കൈമാറണമെന്നുള്ള അപേക്ഷ

ചോദ്യം ഉത്തരം

ശ്രീമതി ദെലീമ
ശ്രീ. കെ. രാജൻ

(റവന്യൂ-ഭവനനിര്‍മ്മാണ വകുപ്പ് മന്ത്രി)

(എ) അരൂര്‍ പോലീസ് സ്റ്റേഷന്‍ നിര്‍മ്മാണവുമായി

ബന്ധപ്പെട്ട് എൻ.എച്ച്-66 ന് സമീപം കണ്ടെത്തിയ

പുറമ്പോക്ക് സ്ഥലം ആഭ്യന്തര വകുപ്പിന്

കൈമാറണമെന്നുള്ള അപേക്ഷയില്‍ എന്തെല്ലാം

നടപടികള്‍ സ്വീകരിച്ചെന്ന് വിശദമാക്കാമോ?

(എ) അരൂര്‍ വില്ലേജില്‍ സര്‍വ്വേ നമ്പര്‍ 13/5B ല്‍ ഉള്‍പ്പെട്ട

25.50 ആര്‍സ് (62.98 സെന്റ്) സ്ഥലം അരൂര്‍

പോലീസ് സ്റ്റേഷന്‍ നിര്‍മ്മാണത്തിനായി അനുവദിച്ചു

നല്‍കണമെന്ന സംസ്ഥാന പോലീസ് മേധാവിയുടെ

അപേക്ഷയിന്മേല്‍ നടപടി സ്വീകരിക്കുന്നതിന്

ആഭ്യന്തര (ഇ) വകുപ്പ് ശിപാര്‍ശ ചെയ്തിരുന്നു.
ആയതിന്റെ അടിസ്ഥാനത്തില്‍ ഭൂമി കൈമാറ്റ

പ്രൊപ്പോസല്‍ ലഭ്യമാക്കുവാന്‍ ലാന്‍ഡ് റവന്യൂ

കമ്മീഷണറോട് ആവശ്യപ്പെട്ടിരുന്നു.

പ്രസ്തുത സ്ഥലം അരൂര്‍ പോലീസ് സ്റ്റേഷന്‍

നിര്‍മ്മാണത്തിനായി ഭൂമി കൈമാറ്റ വ്യവസ്ഥ പ്രകാരം

ആഭ്യന്തര വകുപ്പിന് കൈമാറുന്നതിനുള്ള നടപടി

സ്വീകരിച്ചു വരവെ അരൂര്‍ ദേവസ്വം കാര്‍ത്ത്യായനി

ദേവീ ക്ഷേത്രത്തിന്റെ കൈവശത്തിലുള്ള ടി ഭൂമി

കൈമാറുന്നതിനെതിരെ ക്ഷേത്രം അഡ്വൈസറി

കമ്മിറ്റി ബഹു. ഹൈക്കോടതിയില്‍ ഡി.ബി.പി. നമ്പര്‍

8/2023 നമ്പരായി കേസ് ഫയല്‍ ചെയ്തിരുന്നു. ടി

കേസിലെ 16.08.2023-ലെ ബഹു ഹൈക്കോടതി

വിധിന്യായത്തില്‍ ടി കേസിന് ആധാരമായ ഭൂമിയുടെ

സ്റ്റാറ്റസ് നിര്‍ണ്ണയിക്കുന്നതിന് അഞ്ചാം എതിര്‍

കക്ഷിയായ റവന്യൂ വകുപ്പ് അഡീഷണല്‍ ചീഫ്

സെക്രട്ടറിയെ ചുമതലപ്പെടുത്തി ഉത്തരവായിരുന്നു.

ആയതിന്റെ അടിസ്ഥാനത്തില്‍ അരൂര്‍ വില്ലേജിലെ

സര്‍വ്വേ നമ്പര്‍ 13/5B 1 ല്‍ പ്പെട്ടതും ടി കേസിന്

ആധാരമായതുമായ ഭൂമിയുടെ സ്റ്റാറ്റസ്

നിര്‍ണ്ണയിക്കുന്നതിനായി റവന്യൂ രേഖകള്‍

(സെറ്റില്‍മെന്റ് രജിസ്റ്റര്‍, പുറമ്പോക്ക് രജിസ്റ്റര്‍,
തണ്ടപ്പേര്‍ രജിസ്റ്റര്‍, ബി.ടി.ആര്‍ മുതലായവ )
പരിശോധിച്ചും, ട്രാവന്‍കൂര്‍ ദേവസ്വം ബോര്‍ഡിനും

അരൂര്‍ കാര്‍ത്ത്യായനി ദേവീ ക്ഷേത്ര അഡ്വൈസറി

കമ്മിറ്റിക്കും രേഖകള്‍ സമര്‍‍പ്പിക്കുന്നതിന് അവസരം

നല്കിയ ശേഷം ടി രേഖകളും പരിശോധിച്ചും വ്യക്തമായ

ശിപാര്‍ശ സഹിതം റിപ്പോര്‍ട്ട് സമര്‍പ്പിക്കാന്‍ ലാന്റ്

റവന്യൂ കമ്മീഷണറോട് ആവശ്യപ്പെട്ടിരിക്കുകയാണ്.

സെക്ഷൻ ഓഫീസർ

2 of 2


